
Na osnovu člana 26. stav 1. tačka 2. i člana 87. Statuta Grada Sarajeva („Službene novine Kantona 
Sarajevo“, broj 34/08 – Prečišćeni tekst), a u vezi s članom 140. Poslovnika Gradskog vijeća Grada 
Sarajeva („Službene novine Kantona Sarajevo“, broj 28/09), Gradsko vijeće Grada Sarajeva, na __. 
sjednici održanoj __.__.2022. godine, donijelo je:       
                                      (Nacrt) 
 

Odluku 
o davanju saglasnosti za učestvovanje Grada Sarajeva u programu Evropska prijestolnica 

demokratije – European Capital of Democracy 
 
 

Član 1.  
 

Ovom Odlukom daje se saglasnost za učestvovanje Grada Sarajeva u Programu Evropska 
prijestolnica demokratije – European Capital of Democracy koji će se ostvariti u saradnji sa ECoD 
NPO.  
 

Član 2. 
 

Gradonačelnica Grada Sarajeva ovlaštena je da u ime Grada Sarajeva potpiše potrebnu 
dokumentaciju za apliciranje Grada Sarajeva za Program Evropska prijestolnica demokratije – 
European Capital of Democracy.  
 

Član 3. 
 

Ova Odluka stupa na snagu narednog dana od dana objavljivanja u „Službenim novinama Kantona 
Sarajevo“. 
 
 

PREDSJEDAVAJUĆI GRADSKOG VIJEĆA  
 

               Jasmin Ademović  
 
 
 
 
 
Broj: 
Sarajevo,  

OBRAZLOŽENJE 

 
PRAVNI OSNOV  
 
Pravni osnov za donošenje Odluke sadržan je u članu 26. stav 1. tačka 2. i članu 87. Statuta Grada 
Sarajeva („Službene novine Kantona Sarajevo“, broj 34/08 – prečišćeni tekst) kojima je propisano 
da Gradsko vijeće donosi odluke, druge propise i opće akte i daje njihovo tumačenje, odnosno da 
Grad Sarajevo može pristupati međunarodnim udruženjima lokalnih zajednica i sarađivati s 
odgovarajućim lokalnim jedinicama drugih država, u skladu sa zakonom, te da odluku o pristupanju 
udruženjima, odnosno ostvarivanju saradnje donosi Gradsko vijeće, kao i u članu 140. Poslovnika 
Gradskog vijeća Grada Sarajeva („Službene novine Kantona Sarajevo“, broj 28/09) kojim je 
propisano da gradonačelnica za ugovore iz oblasti međunarodne saradnje mora pribaviti saglasnost 
Gradskog vijeća, u skladu s Ustavom, zakonom i Statutom. 
 
RAZLOZI DONOŠENJA  
 
Usvajanjem Odluke o davanju saglasnosti za učestvovanje Grada Sarajeva u programu Evropska 
prijestolnica demokratije – European Capital of Democracy, koji se realizuje u saradnju sa 
European Capital of Democracy Non-profitable organization (ECoD NPO), izražava se interes 
Grada Sarajeva da učestvuje u Programu zajedno sa drugim gradovima iz 20 zemalja Europe. 
 
Nastojanja da se uruši evropska demokratija je u toku već izvjesni period, a u trenutno je pod 
direktnim napadom. Kroz jednogodišnji program Evropska prijestolnica demokratije – European 
Capital of Democracy stvorit će se snažna mreža evropskih gradova s ciljem uspostavljanja novih, 
inovativnih demokratskih rješenja. 
 
Kroz učestvovanje u pomenutom programu, a kroz saradnju sa drugim evropskim gradovima, Grad 
Sarajevo će, kao glavni grad Bosne i Hercegovine, biti lider u kreiranju i uspostavi demokratskih 
principa i inovativnih rješenja, što ovu inicijativu čini vrlo značajnom za Grad Sarajevo. 
 
Program Evropska prijestolnica demokratije je program koji traje jednu godinu u kojoj će se 
održavati mnogi događaji u gradu koji će nositi titulu Europske prijestolnice demokratije, 
uključujući i ceremoniju dodjele nagrade Inovacije u politici, kao i ActNOW međunarodnu 
konferenciju gradonačelnika. 
 
Grad nosilac titule Evropske prijestolnice demokratije bit će odabran nakon glasanja 10.000 
stanovnika evropskih gradova.  
 
Slijedom naprijed navedenog, Grad Sarajevo izražava spremnost da učestvuje u Programu Evropska 
prijestolnica demokratije te dā svoj nemjerljiv doprinos u razvoju demokratije u Sarajevu, Bosni i 
Hercegovini, a kroz saradnju sa drugim evropskim gradovima i u Evropi. 
 
SREDSTAVA ZA PROVOĐENJE ODLUKE  
 
Finansijska sredstva za provođenje ove odluke bit će obezbjeđena od strane ECoD NPO neprofitne 
organizacije. 
 
 


